
IMINUNGKAHING BADYET PARA SA FY 
18 NG LUNGSOD NG LONG BEACH

Ang badyet sa Pangkalahatang Pondo ay ang tanging bahagi sa $2.65 bilyong badyet ng Lungsod na may 
lubusang diskresyon. Binubuo lamang nito ang 17 porsyento ($461 milyong tuluy-tuloy na gastusin) ng 
Iminungkahing Badyet para sa FY 18.

Ibinubuod ng handout na ito ang Iminungkahing Badyet para sa FY 18 ng Tagapamahala ng Lungsod na itinanghal 
sa Alkalde at Konseho ng Lungsod para sa pagsasaalang-alang. Kailangang pagtibayin ng Konseho ng Lungsod 
ang Badyet para sa FY 18 sa Setyembre 15, 2017. Pakitingnan ang likod na pahina para sa impormasyon kung 
paano ka makakapagbahagi sa amin ng iyong mga gusto. 

Ang badyet para sa Pangkalahatang Pondo ay nakabalanse structurally at may makabuluhang pamumuhunan 
sa kaligtasan ng publiko at imprastraktura. Ang badyet ay nakatuon din sa kawalan ng tahanan, mga serbisyo 
para sa kalinisan ng lungsod, pang-ekonomiyang pagpapaunlad, sining at kultura, teknolohiya at innovation na 
tulad ng nakalarawan sa ibaba. 

Pinahusay na Kaligtasan ng Publiko – Ang Pinakaprayoridad ng Long Beach 
Patuloy na pinopondohan ng Hakbang A ang mga serbisyong muling itinatag noong FY 17: mga 
operasyon ng Timog Dibisyon ng Pulisya, Fire Engine 8, Paramedic Rescue 12, at Akademya ng 
Pulisya. Bilang karagdagan, ang Hakbang A ay ginagamit upang panatilihin ang mga serbisyo ng 
Pulisya at Bumbero. Pinopondohan din ng Hakbang A ang $1.0 milyon para sa Inisyatibo sa mga 
Ligtas na Kalsada sa Kapitbahayan, $4.3 milyon para suportahan ang ika-apat na magkakasunod na 
akademya ng Pulisya, at $750,000 para sa modernisasyon at pagpapalawak ng network ng kamera 
para sa kaligtasan. Sa iba pang mga pondo, ang isang bagong kontrata sa pagpapatupad ng Metro 
Blue Line ay magdagdag ng 28 bagong posisyon sa Pulisya. Sa Kagawaran ng Bumbero, structural 
na pinopondohan ng badyet ang Team HEART pati na ang dalawang bumbero/imbestigador na 
idinagdag upang magsagawa ng mga inspeksyong may kinalaman sa marijuana. Pinopondohan din 
ang isang Akademya ng Bumbero.   

Pamumuhunan sa Pampublikong Imprastratura
Binibigyang-daan ng Hakbang A ang Lungsod na mamuhunan ng $26.3 milyon sa FY 18 upang 
tugunan ang tumatandang imprastraktura ng Lungsod. Pinupunan ng mga pondong ito ang Capital 
Improvement Program (CIP) ng Lungsod para sa kabuuang puhunang kapital na $95.6 milyon na 
pamumuhunan sa mga kalsada, eskinita, bangketa/gilid ng bangketa, parke, aklatan, at iba’t ibang 
pasilidad sa buong lungsod. Kabilang din sa badyet ang isang bagong pothole crew para sa pinahusay 
na pagtugon sa mga kahilingang may kinalaman sa butas ng kalsada. 

Pagtugon sa Kawalan ng Tahanan  
Sa kasulukuyan, ang Lungsod ay gumagastos ng $10 milyon mula sa iba’t ibang Pederal, Estado, Lungsod, at 
iba pang mapagkukunan ng mga serbisyo tulad ng permanenteng pansuportang pabahay, mabilis na muling 
pabahay, inisyatibo para sa mga beteranong walang tahanan, at suportang Multi-Services Center (MSC) upang 
tugunan ang kawalan ng tahanan. Ang badyet na ito ay gumagamit din ng $1.4 milyong buwis sa marijuana ng 
Hakbang MA upang maayos na pondohan ang mga gawain para sa mabilis na pagtugon sa kawalan ng tahanan 
tulad ng team HEART ng Kagawaran ng Bumbero at mga pangkat ng Kalidad ng Buhay ng Kagawaran ng Pulisya, 
outreach sa mga walang tahanan, at paglilinis ng kampo ng walang tahanan. Ang Hakbang H na inaprubahan 
ayon sa boto ay magbibigay din ng mga karagdagang kita upang labanan ang kawalan ng tahanan.

Pagpopondo sa Mga Operasyon ng Pangkat ng Paglilinis at Basura
Kabilang sa badyet na ito ang pagdadagdag ng dalawang Pangkat ng Paglilinis, apat sa kabuuan. Higit pa nito, 
inirerekomenda ng mga tauhan ang pagpapatupad ng isang pagtaas ng singil, na magiging una sa pang-
maramihang taong estratehiya upang maabot ang estruktural na balanse para sa pondo. Kasama ng pagtaas, 
ang mga singil sa basura ng Long Beach ay magiging mas mababa pa rin sa mga katulad na lungsod na may 
kumpletong serbisyo.  

Pokus sa Pang-ekonomiyang Pagpapaunlad 
Ang Lungsod ay mayroong $2.5 bilyong pribadong puhunan at pang-ekonomiyang pagpapaunlad sa isang 
malaking bahagi ng ating estratehiyang patuloy na palakihin ang base ng kita at tulungang balansehin ang 
mga badyet sa hinaharap. Ang muling ibinalangkas na misyon ng Kagawaran ng Pang-ekonomiyang Pag-unlad 
ay magbigay ng mga oportunidad para sa kabuhayan ng mga manggagawa, namumuhunan, at negosyante. 
Dalawang bagong posisyon sa mga tauhan ang idinagdag para sa pangangasiwa at pagpapanatili ng mga ari-
ariang pag-aari ng lungsod at isang bagong posisyon upang mabawasan ang paghihintay sa permit center. 

Mga Pamumuhunan sa Sining at Kultura  
Kabilang sa badyet para sa FY 18 ang $1 milyon sa minsanang pondo para sa bagong programa sa karatula 
sa wayfinding at $500,000 upang magsagawa ng dalawang kaganapan sa Mga Kalsada sa Beach sa FY 18. 
Tatanggap din ng karagdagang suporta ang Convention and Visitors Bureau (CVB) ng Long Beach, Konseho ng 
Sining, at ang Museo ng Sining ng Long Beach. Ang lahat ng ito ay pinondohan ng mga kita mula sa buwis sa 
hotel. 

Pagpopondo sa Mga Prayoridad ng Konseho ng Lungsod 
Kabilang sa badyet ang pagpopondo sa Plano ng Access sa Wika, Maging LIGTAS, mga oras sa aklatan tuwing 
Linggo, Banda ng Munisipyo, mga Serbisyo sa Pag-aalaga ng Hayop, Opisina ng Pagtanda, at Opisina ng 
Katarungan. 

Teknolohiya, Innovation, at Mga Kahusayan  
Ang grant ng Pangkat ng Pagbabago ng Bloomberg ay mapapaso na at ang isang muling inayos na i-team ay 
magiging available upang tulungan ang mga kagawarang tugunan ang mga isyung may mataas na prayoridad. 
Bilang karagdagan, ang mga kagawaran ng Lungsod ay magsasagawa ng ilang inisyatibong nakatuon sa 
kahusayan sa mga larangang tulad ng teknolohiya, pagpapanatili, at paglalaan ng serbisyo. Kabilang sa mga 
puhunan sa teknolohiya ang iisang numero ng telepono para sa lahat ng serbisyo ng lungsod, pinahusay na 
bukas na portal ng datos, isang bagong online na sistema ng pakikipanayam, at isang bagong online na sistema 
ng pagpapanatili ng pampublikong rekord. 

82 percent of General Fund expenditures are used to pay the 
salaries and benefits of the employees that perform City services.  
All other General Fund expenditures account for 18 percent.

The General Fund primarily relies on general tax revenue.  
In FY 18, approximately 59 percent of all General Fund 
Revenues come from taxes.  The City receives 21 percent 
of L.A. County property taxes.



Naging isang hamon na balansehin structurally ang badyet para sa FY 18 dahil sa kombinasyon ng higit na 
mataas na halaga sa pensyon, pagtaas ng sahod ng empleyado, at mga pagtaas ng pangkalahatang gastusin, 
na sinamahan ng humihinang paglaki ng kita. Ang mga gastusin ay inaasahang patuloy na tataas kaysa sa mga 
kita, at tayo ay humaharap sa kakulangang $19.1 milyon sa loob ng higit na tatlong taon (FY 18 – FY 20). Ang 
Hakbang A ay mahalaga upang mapanatili ang kaligtasan ng publiko at higit na pahusayin ang pananaw na ito. 
Ang pagtugon sa mga inaasahang kakulangan ay magiging prayoridad sa FY 18. 

• Ang pagtaas ng mga gastusin ay mas mabilis na lumalaki kaysa mga kita 
• Ang presyo ng langis, di-pangkaraniwang pagtaas ng halaga ng pensyon, at mga bargaining agreement sa 

mga empleyado sa hinaharap
• Ang pagdedemanda ay nananatiling isang malaking hamon 
• Ang mga walang pondong pangangailangan sa teknolohiya at iba pang pangangailangan sa imprastraktura/

pag-aari. 
• Mga bagong inisyatibo 
• Pag-okupa ng mga bagong civic center at kaugnay na pagpapaulad
• Mga aksyon ng Pederal at Estado 
• Epekto ng Hakbang A at Hakbang MA (Marijuana) 
• Epekto ng patuloy na pang-ekonomiyang pagpapaunlad

• Pagtuon sa matatag na pang-ekonomiyang pagpapaulad sa tulong ng $2.5 milyong pribadong pamumuhunan 
• Ipagpatuloy ang matatag na pamamahala ng salapi sa pamamagitan ng mga structural na pagbalanse ng 

badyet at paglalagay ng 5% minsanang kita sa hindi napondohang liability reserve.  
• Bumuo ng panandalian at pangmatagalang plano upang tugunan ang mga pangangailangan ng Lungsod sa 

operasyon, imprastrakura, at iba pang isang beses na pangangailangan bilang prayoridad sa FY 18
• Siguraduhing ang mga reserba ay pinondohan ayon sa antas ng patakarang inaprubahan ng Konseho ng 

Lungsod 
• Ipagpatuloy ang pagtuon sa mga innovation, pagtuklas ng pagbabawas ng gastusin, at mga pamamaraan 

upang magamit ang kasalukuyan at bagong kita.

MGA PAGSASAALANG-ALANG PARA SA KINABUKASAN 

PANANAW AT PLANO PARA SA MATATAG 
NA PAMAMAHALA NG SALAPI 

MGA ESTRATEHIYA PARA SA HINAHARAP 

Sobra / Kulang sa Pangkalahatang Pondo (sa Milyong $) 

Pagtataya sa FY 18 Pagtataya sa FY 19 Pagtataya sa FY 20 Pinagsama-sama

0.10 (10.40) (8.70) (19.10)



INPUT NG PUBLIKO/PAKIKISALI NG KOMUNIDAD 
May maraming paraan upang lumahok sa proseso ng Iminungkahing Badyet para sa FY 18. Bisitahin ang 
longbeach.gov o tumawag sa (562) 570-6425 para sa impormasyon.

BASAHIN ANG LIBRO NG BADYET 
Available online sa kumpleto o buod na format sa longbeach.gov

TUKLASIN ANG BADYET GAMIT ANG LARAWAN
Gamitin ang OpenLB upang tuklasin ang Iminungkahing Badyet sa longbeachca.opengov.com.

DUMALO SA PAGPUPULONG SA BADYET AT IBAHAGI ANG IYONG SALOOBIN NANG HARAPAN 
Tingnan ang kalendaryo online sa longbeach.gov

SAGUTAN ANG SURVEY SA PRAYORIDAD NG BADYET NG LONG BEACH 
Sa simpleng survey na ito, malalaman mo kung ano ang mga dapat na prayoridad ng Pangunahing 
Pondo ng Lungsod. Pumunta sa longbeach.gov/budgetsurvey.

IBAHAGI ANG IYONG SALOOBIN ONLINE
@CityofLongBeachCA sa Facebook at @LongBeachCity sa Twitter, gamitin ang #LBFY18
 
TUMAWAG O MAG-EMAIL SA MIYEMBRO NG IYONG KONSEHO 
Tingnan ang online na direktoryo sa longbeach.gov


